ԱՄՓՈՓԱԹԵՐԹ
  
«ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅԱՆ ՈՒՍՈՒՑՉԻ ՏԱՐԱԿԱՐԳԻ ՇՆՈՐՀՄԱՆ ՀԱՆՐԱՊԵՏԱԿԱՆ ՀԱՆՁՆԱԺՈՂՈՎԻ ՁԵՎԱՎՈՐՄԱՆ ԵՎ ԳՈՐԾՈՒՆԵՈՒԹՅԱՆ, ՏԱՐԱԿԱՐԳ ՍՏԱՑԱԾ ՈՒՍՈՒՑԻՉՆԵՐԻՆ ՀԱՎԵԼԱՎՃԱՐ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ 10-Ի N 1745-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	 1. ՀՀ ՎԱՐՉԱՊԵՏԻ ԱՇԽԱՏԱԿԱԶՄ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	-26--.--08-.--2022---թ.

	
	N ------ 02/11.7/27871-2022-------

	1. «Հանրակրթության մասին» ՀՀ օրենքի 29-րդ հոդվածի 1-ին մասի 12.2-րդ և 14-րդ կետերով կառավարությունը լիազորվել է հաստատել ուսուցչի տարակարգի շնորհման հանրապետական հանձնաժողովի ձևավորման և գործունեության կարգը և տարակարգ ստացած ուսուցիչներին հավելավճար տրամադրելու կարգը: Սակայն հարկ է նշել, որ նախագծում ամրագրված են մի շարք դրույթներ (մասնավորապես՝ հավելվածի 4-րդ և 5-րդ գլուխներով նախատեսված դրույթները) ուսուցչի տարակարգի շնորհման վերաբերյալ: Ուստի գտնում ենք՝ առաջարկվող կարգավորումները դուրս են նախագծի կարգավորման առարկայից:
	 
	
Ընդունվել է մասնակի: Կատարվել են որոշ փոփոխություններ: Միաժամանակ հարկ է նշել, որ հանրապետական հանձնաժողովը ձևավորվում և իր գործունեությունը ծավալում է ուսուցչի տարակարգի շնորհման գործընթացի համար, և տարակարգ շնորհելու վերաբերյալ հանրապետական հանձնաժողովի կայացրած որոշման հիման վրա Նախարարի հրամանով շնորհվում է համապատասխան տարակարգ: Հետևաբար տարակարգի շնորհումը հանրապետական հանձնաժողովի գործունեության արդյունքների ամփոփումն է:

	 2. Նախագծի 2-րդ կետով նախատեսվում է փոփոխություններ կատարել ՀՀ կառավարության 2011 թվականի նոյեմբերի 10-ի N 1745-Ն որոշման մեջ, որի արդյունքում տվյալ որոշման կարգավորման առարկայից հանվում են հանրապետական հանձնաժողովի վերաբերյալ կարգավորումները: Մինչդեռ կատարվող փոփոխությունները ամբողջական չեն, քանի որ վերոնշյալ որոշման որոշ դրույթներում (որոշման վերնագիր, 1-ին հավելվածի 12-րդ կետ, 4-րդ և 5-րդ գլուխների վերնագրեր) առկա են կարգավորումներ հանրապետական հանձնաժողովի վերաբերյալ: Ուստի առաջարկվող կարգավորումները վերանայման կարիք ունեն:
	 
	 Ընդունվել է:

	1. Նախագծի հավելվածի (այսուհետ՝ հավելված) 5-րդ կետի համաձայն՝ հանրապետական հանձնաժողովն ունի քարտուղար, որը մասնակցում է նիստերին առանց քվեարկելու իրավունքի, մինչդեռ հանձնաժողովի քարտուղարի նշանակման վերաբերյալ կարգավորումները բացակայում են:
	 
	 Ընդունվել է:

	2. Հավելվածի 13-րդ կետով սահմանվում է, որ հանրապետական հանձնաժողովի նիստերը տեղի են ունենում տարին առնվազն 4 անգամ՝ կախված դիմումների քանակից, մինչդեռ պարզ չէ, թե նիստերի տեղի չունենալու դեպքում ինչ է հետևելու:
	 
	Ընդունվել է մասնակի:
Կատարվել է հստակեցում:

	3. Հավելվածի 19-րդ կետի համաձայն՝ հանրապետական հանձնաժողովը կարող Է դիմել նախարարին՝ հանձնաժողովի անդամին հանձնաժողովից հեռացնելու միջնորդությամբ, սակայն բավարար չափով հստակեցված չի դիմելու ընթացակարգը, քանի որ հանձնաժողովը հանդիսանում է կոլեգիալ մարմին:
	
	Կատարվել է հստակեցում:


	4. Հավելվածի 23-րդ կետի 12-րդ ենթակետի համաձայն՝ 3-րդ աստիճանի տարակարգի շնորհման համար անհրաժեշտ փաստաթղթերի ցանկում ներառված է նաև պահանջ՝ գրավոր կարծիքի կամ հանրակրթության ոլորտը կարգավորող առնվազն մեկ իրավական ակտի վերաբերյալ առաջարկության տեսքով։ Նշված պահանջի սահմանումը լրացուցիչ հիմնավորման կարիք ունի, քանի որ միայն առաջարկության լինելը որևէ բան չի կարող նշանակել դրա բովանդակության վերաբերյալ:
  Նույնը վերաբերում է նաև հավելվածի 24-րդ կետի 12-րդ ենթակետին:

	
	Չի ընդունվել:
Տարակարգի դիմած ուսուցչի կողմից հանրակրթության ոլորտը կարգավորող իրավական ակտի վերաբերյալ առաջարկության  արժեքավոր լինելու հանգամանքը որոշելու է հանձնաժողովը: Խոսքը ուղղակի որևէ առաջարկություն ներկայացնելու մասին չէ:

	 5.«Հանրակրթության մասին» օրենքի 26-րդ հոդվածի 21-րդ մասի համաձայն՝ Հանրապետական հանձնաժողովը փաստաթղթերի ուսումնասիրության արդյունքով ընդունում է հետևյալ որոշումներից մեկը.
1) ենթակա է համապատասխան տարակարգի շնորհման.
2) ենթակա չէ համապատասխան տարակարգի շնորհման:
Հավելվածի 26-րդ և 27-րդ կետերի համաձայն՝ Հանրապետական հանձնաժողովը ընդունում է օրենքի 26-րդ հոդվածի 21-րդ մասով սահմանված որոշումներից մեկը, ինչն էլ հիմք է ուսուցչին համապատասխան տարակարգ շնորհելու մասին նախարարի հրամանի համար, մինչդեռ հանձնաժողովի որոշումը ուսուցչի համապատասխան տարակարգի շնորհման անհամապատասխանության վերաբերյալ չի կարող հիմք լինել նախարարի հրամանի համար:
	
	Ընդունվել է մասնակի:
Կատարվել է խմբագրում:

	6.Հավելվածի 35-րդ կետի 2-րդ ենթակետի համաձայն՝ տարակարգը պահպանվում է, եթե ուսուցիչը տարակարգի հնգամյա ժամկետի ընթացքում աշխատանքից ազատվելուց հետո նորից անցնում է ուսուցչական աշխատանքի որևէ հաստատությունում: Այս դեպքում տարակարգը պահպանվում է հնգամյա ժամկետի մնացած ժամանակահատվածի համար: 
Նշված մոտեցումը լրացուցիչ պարզաբանման և հիմնավորման կարիք ունի, քանի որ գործնականում կարող են լինել դեպքեր, երբ ուսուցիչը ազատվի աշխատանքից և հետո նորից անցնի աշխատանքի,  բայց տարակարգը պահպանելը լինի ոչ արդարացված: 

	
	Չի ընդունվել:
Տարակարգը շնորհվում է գործող ուսուցչին, և եթե ուսուցիչը աշխատանքից ազատվելուց հետո կրկին աշխատանքի է ընդունվում այլ հաստատությունում, սահմանված 5 տարի ժամկետով հավելավճար ստանալը ուսուցչի իրավունքն է: 

	7.Հավելվածի 36-րդ կետով սահմանվում են տարակարգ ստացած ուսուցչին տրվող հավելավճարի չափերը: Պարզ չէ, թե նշված չափերի հաշվարկման հիմքում ինչ հաշվարկներ են իրականացվել կամ արդյոք իրականացվել են թե ոչ, քանի որ երկրորդ և երրորդ աստիճանների միջև ընդամենը 10% տարբերությունը, գտնում ենք, այդքան էլ հիմնավորված չէ՝ հաշվի առնելով, որ երրորդ աստիճանի տարակարգի համար պահանջվում է գիտական աստիճան, իսկ երկրորդի դեպքում ոչ:

	
	Չի ընդունվել:
Ֆինանսավորման տեսանկյունից պահպանվել է գործող կարգում առկա սկզբունքը:
Նշված փոփոխությունը հնարավոր կլինի իրականացնել բյուջետային պլանավորումից հետո:

	8. Նախագծի վերաբերյալ բացակայում է ֆինանսների նախարարության կարծիքը: Ամփոփաթերթում նույնաբովանդակ դիտարկմանը ի պատասխան նշված է, որ դրա անհրաժեշտությունը բացակայում է, քանի որ պետական բյուջեով նախատեսված է ծախսերի ավելացումը, սակայն հիմնավորման մեջ դրա վերաբերյալ չկան մանրամասն տվյալներ: 

	
	Ընդունվել է:
Հիմնավորման մեջ ներառվել է միջոցառման ֆինանսական և ոչ ֆինանսական պլանավորման տեղեկանքը:

	9. Նախագծի հիմնավորման համաձայն՝ նախագծի ընդունման անհրաժեշտությունը բխում է օրենքի 26-րդ հոդվածի 17-րդ մասից, սակայն նախագծի իրավական հիմքը նշված է օրենքի 29-րդ հոդվածը:

	
	  Ընդունվել է:
Կրկնություն չլինելու համար հիմնավորումից հանվել է հղումը:


	10.Հիմնավորման և ամփոփաթերթի վերնագիրը չեն համապատասխանում նախագծի վերնագրին:
	
	Ընդունվել է:

	11.Նախագծի 2-րդ կետով առաջարկվում է կառավարության 2011 թվականի նոյեմբերի 10-ի N 1745-Ն որոշման մեջ կատարել փոփոխություններ՝ համապատասխանեցնելով այն հավելվածով առաջարկվող կարգին, սակայն առաջարկվող փոփոխությունները ամբողջական չեն: 

	
	Ընդունվել է:


	 3. ՎԱՐՉԱՊԵՏԻ ԱՇԽԱՏԱԿԱԶՄԻ 	
ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ՎԱՐՉՈՒԹՅՈՒՆ

	1. 22-րդ կետի 2-9-րդ ենթակետերում նշված այն պահանջները, որոնք ուսուցանվել են պարտադիր կամ կամավոր վերապատրաստման և/կամ ստուգվել պարտադիր կամ կամավոր ատեստավորման ժամանակ և որի արդյունքում ուսուցիչներին տրամադրվել է վերապատրաստման վկայական, կարծում ենք, իմաստ չունի պահանջել դրանք որպես տարակարգի նախապայման: Հակառակ դեպքում ստացվում է, որ ուսուցչի դասի վարման, թեմատիկ պլան կազմելու, տեղեկատվական և հաղորդակցման տեխնոլոգիաների և այլ հմտությունների առկայությունը հավաստելու  համար պահանջվում է վերապատրաստման վկայական և, միևնույն ժամանակ, լրացուցիչ փաստեր (տեսանյութեր), որոնց արժանահավատությունը կրկնակի անգամ ստուգվելու է այս անգամ՝ հանրապետական հանձնաժողովի կողմից, ինչը առաջացնելու է անհարկի վարչական ծախսեր: Նույնը վերաբերելի է 23-24 կետերի համապատասխան պահանջներին:

	
	Չի ընդունվել:
Պարտադիր վերապատրաստման արդյունքում ձեռք բերած կարողությունների  և  հմտությունների  պրակտիկ կիրառության արդյունավետության հիմնավորումը կարող է ուսուցչին տարակարգ շնորհելու հիմք հանդիսանալ: 

	2.22, 23, 24 կետերի պահանջներից պարզ է դառնում, որ  տարակարգը տարածվում է միայն կամավոր ատեստավորված ուսուցիչների վրա, մինչդեռ, «Հանրակրթության մասին» ՀՀ օրենքի 26-րդ մասի 17-րդ կետը չի տարբերակում հերթական և կամավոր ատեստավորված ուսուցչի հանգամանքը: 

	
	Չի ընդունվել:
1-ին և 2-րդ աստիճանի դեպքում կարգի 22-րդ կետի 4-րդ և 5-րդ ենթակետերով տարակարգ շնորհվում է հերթական ատեստավորման արդյունքում ձեռք բերած վկայականի հիման վրա:

	3. 29-րդ կետում տարակարգ շնորհվում է սահմանված պահանջների միջին հաշվարկով սահմանված արդյունք գրանցելու դեպքում, մինչդեռ չի հստակեցվում, թե ինչ մեթոդաբանությամբ է հաշվարկը կատարվում: Առաջարկում ենք, ներկայացնել արդյունքների գնահատման մեթոդաբանություն կամ առնվազն սահմանել, որ այն կարգավորվելու է լիազոր մարմնի հրամանով:
	
	Ընդունվել է ի գիտություն:
ԿԳՄՍ նախարարության հրամանով կսահմանվի գնահատման  մեթոդաբանությունը:



